
Հայաստանի Հանրապետության և Վերակառուցման և զարգացման միջազգային բանկի միջև «Հայաստանի բնակարանային ապահովման և հիփոթեքային շուկայի զարգացման ծրագիր» ֆինանսական համաձայնագրի վավերացման և դրամաշնորհային համաձայնագրի հաստատման նպատակահարմարության մասին


Հայաստանի Հանրապետության և Վերակառուցման և զարգացման միջազգային բանկի միջև 2026 թվականի ապրիլի 29-ին և 30-ին ստորագրվել են «Հայաստանի բնակարանային ապահովման և հիփոթեքային շուկայի զարգացման ծրագիր» (Ծրագիր) ֆինանսական և դրամաշնորհային համաձայնագրերը: 
[bookmark: _GoBack]Ծրագիրը, որի ընդհանուր արժեքը կազմում է 284.4 մլն ԱՄՆ դոլար, նպատակաուղղված է շուրջ 109,000 տեղահանված անձանց բնակարանային լուծումների հասանելիության բարելավմանը, հիփոթեքային շուկայի խորացմանն ու ընդլայնմանը, ինչպես նաև բնակարանային քաղաքականության երկարաժամկետ զարգացմանն ու իրականացման գործընթացների կատարելագործմանը: Այն բաղկացած է երեք բաղադրիչներից՝ 
1. բնակարանային սուբսիդիաներ և աջակցություն ինստիտուցիոնալ զարգացմանը, 2. բնակարանային ֆինանսավորման շուկայի զարգացում
3. Ծրագրի կառավարում, հաղորդակցություն, մոնիթորինգ և գնահատում:
Նախատեսվող ֆինանսավորումը, որը կիրականացվի փուլ առ փուլ՝ սահմանված ցուցիչների և դրանց համապատասխան արդյունքների կատարմամբ, կազմում է՝ 
· ֆինանսավորման ոչ արտոնյալ մասը՝ 240,000,000 ԱՄՆ դոլար վարկային միջոցներ Վերակառուցման և զարգացման միջազգային բանկից (ՎԶՄԲ),
· ֆինանսավորման արտոնյալ մաս՝ 24,400,000 ԱՄՆ դոլար դրամաշնորհային միջոցներ Արտոնյալ ֆինանսավորման գլոբալ հիմնադրամից (GCFF)
· 10,000,000 ԱՄՆ դոլար դրամաշնորհային միջոցներ ՎԶՄԲ-ի Հավելուրդով ֆինանսավորվող «Կենսունակ մոլորակ» հիմնադրամից (LPF) 
· 10,000,000 ԱՄՆ դոլար գումարի չափով վարկ՝ ՎԶՄԲ-ից Ազգային հիփոթեքային ընկերությանը՝ Ծրագրի 2-րդ բաղադրիչի իրականացման համար։ 
Ծրագիրը համահունչ է Հայաստանի Հանրապետության կառավարության 2021–2026 թվականների ծրագրով նախատեսված միջոցառումներին։
ՀՀ կառավարությունը 2024 թվականի մայիսի 16-ի թիվ 710-Լ որոշմամբ հաստատել և իրականացնում է Ղարաբաղից տեղահանված ընտանիքների բնակարանային ապահովման պետական աջակցության ծրագիրը, որի շրջանակում ներկայում հավաստագիր է ստացել 6,125 ընտանիք, որից 2,835-ն իրացրել է այն։ Նշյալ ծրագրի շրջանակում պետական բյուջեի միջոցներից արդեն իսկ վճարվել է ավելի քան 6 մլրդ ՀՀ դրամ։
Հիմք ընդունելով վերոգրյալը և Ծրագրի իրականացման հրատապությունն ու կարևորությունը՝ ՀՀ աշխատանքի և սոցիալական հարցերի նախարարությունը նպատակահարմար է գտնում Հայաստանի Հանրապետության և Վերակառուցման և զարգացման միջազգային բանկի միջև «Հայաստանի բնակարանային ապահովման և հիփոթեքային շուկայի զարգացման ծրագիր» ֆինանսական համաձայնագրի վավերացումը և դրամաշնորհային համաձայնագրի հաստատումը։
Միաժամանակ, Հայաստանի Հանրապետության և Վերակառուցման և զարգացման միջազգային բանկի միջև «Հայաստանի բնակարանային ապահովման և հիփոթեքային շուկայի զարգացման ծրագիր» ֆինանսական համաձայնագիրը ՀՀ պետական բյուջեի համար առաջացնում է լրացուցիչ ֆինանսական պարտավորություններ, իսկ դրամաշնորհային համաձայնագիրը՝ չի առաջացնում:




